
গীতিমাল্য
৫২১



নিবেদন






আমার যে সব দিতে হবে সে তো আমি জানি—

আমার যত বিত্ত প্রভু, আমার যত বাণী—

আমার চোখের চেয়ে দেখা, আমার কানের শোনা,

আমার হাতের নিপুণ সেবা, আমার আনাগোনা।



আমার প্রভাত আমার সন্ধ্যা হৃদয়-পত্রপুটে

গোপন থেকে তোমার পানে উঠবে ফুটে ফুটে!

এখন সে যে আমার বীণা, হতেছে তার বাঁধা—

বাজবে যখন তোমার হবে তোমার সুরে সাধা।



তোমারি আনন্দ আমার দুঃখে সুখে ভ’রে

আমার ক’রে নিয়ে তবে নাও যে তোমার ক’রে।

আমার ব’লে যা পেয়েছি শুভক্ষণে যবে

তোমার ক’রে দেব তখন তারা আমার হবে।






শান্তিনিকেতন

৭ বৈশাখ ১৩২১









সুন্দর








এই লভিনু সঙ্গ তব, সুন্দর হে সুন্দর।

পুণ্য হল অঙ্গ মম, ধন্য হল অন্তর,

সুন্দর হে সুন্দর।

আলোকে মোর চক্ষু দুটি মুগ্ধ হয়ে উঠল ফুটি,

হৃদ্গগনে পবন হল সৌরভেতে মন্থর,

সুন্দর হে সুন্দর।



এই তোমারি পরশ-রাগে চিত্ত হল রঞ্জিত,

এই তোমারি মিলন-সুধা রইল প্রাণে সঞ্চিত।

		 এই পাতা শেষ সম্পাদিত হয়েছে ০৫:৩৯টার সময়, ১২ সেপ্টেম্বর ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

